
[bookmark: Intro]Cyflwyniad

Dyma lawlyfr A-Y o adnoddau o gasgliad o dri llawlyfr GWEITHIO MEWN CLYSTYRAU YNG NGHYMRU a luniwyd gan Ganolfan Datblygu ac Arloesi Gofal Sylfaenol Iechyd Cyhoeddus Cymru.  

Mae’r llawlyfr hwn yn darparu crynodeb o gyhoeddiadau, pecynnau cymorth, gwefannau ac adnoddau, a allai fod yn ddefnyddiol i chi wrth ddatblygu eich clwstwr neu’ch cydweithfa broffesiynol.  

Y llawlyfrau fel cyfres o adnoddau

Mae’r llawlyfrau’n darparu cyngor ymarferol i’w ddefnyddio gan unrhyw un sy’n newydd i rôl arweinyddiaeth mewn clwstwr neu gydweithfa broffesiynol neu unrhyw un sy’n dymuno cynnwys gweithio mewn clwstwr fel rhan o’u gwaith. Bydd y syniadau a’r cyngor yn amlinellu sylfaen ar gyfer eich gwaith clwstwr a bydd yn rhoi’r offer a’r technegau sylfaenol i chi ar gyfer gweithio mewn clystyrau neu gyda nhw.

Mae’r llawlyfrau hyn yn darparu adnodd defnyddiol cychwynnol ac yn ategu unrhyw adnoddau eraill y gellid eu cynhyrchu yn lleol neu’n genedlaethol.

Er eu bod yn cael eu cyflwyno fel llawlyfrau ar wahân, fe’u dyluniwyd fel adnodd ategol a byddant fwyaf effeithiol os defnyddir hwy ar y cyd. Mae’r llawlyfrau’n darparu syniadau, yn rhoi cyngor ac yn eich cyfeirio i wybodaeth ac adnoddau ar gyfer creu’r amgylchiadau gorau ar gyfer gweithio mewn clwstwr a’i ddatblygu.

Mae’r holl lawlyfrau’n cynnwys hyperddolenni sy’n eich cyfeirio i wybodaeth ac adnoddau pellach. I’w lawrlwytho, ewch i Gofal Sylfaenol Un.

A-Y o adnoddau

Mae’r canllaw statudol Cymru sy’n Fwy Cyfartal: Y Ddyletswydd Economaidd-gymdeithasol Deddf Cydraddoldeb 2010 (Mawrth 2021) wedi’i anelu at gynorthwyo cyrff cyhoeddus a enwir yn y Ddeddf i wella’r penderfyniadau a wnant, gan sicrhau canlyniadau mwy cyfartal a gwell ar gyfer y rheini sydd dan anfantais economaidd-gymdeithasol. 



[bookmark: A1][bookmark: A2]Mae’r Pecyn Cymorth Datblygiad Clwstwr Carlam yn darparu gwybodaeth ac adnoddau ar gyfer rhanddeiliaid a fydd yn cefnogi a gyrru Datblygiad y Clwstwr yn ei flaen. Mae’r pecyn cymorth yn galluogi rhanddeiliaid i ddysgu am y rhaglen Datblygiad Clwstwr Carlam, sy’n cynnwys Cydweithfeydd Proffesiynol, Clystyrau a Grwpiau Cynllunio Traws-glwstwr. 



Datblygwyd Rhestr Termau’r Datblygiad Clwstwr Carlam i gefnogi’r rhaglen Datblygiad Clwstwr Carlam, ac mae’n darparu rhestr o 13 o ddiffiniadau o dermau allweddol a ddefnyddir fel rhan o’r rhaglen. 






Mae Gwella Ansawdd a Diogelwch yn amlinellu ffocws newydd Gwelliant Cymru. Mae’r strategaeth bum mlynedd hon yn disgrifio’r newid oddi wrth raglenni gwaith gwella cenedlaethol i wella ar sail ranbarthol.   











[bookmark: A4][bookmark: A5]Cyhoeddwyd Cymru Iachach mewn ymateb i’r Adolygiad Seneddol o Iechyd a Gofal Cymdeithasol yng Nghymru. Mae’n nodi’r weledigaeth yn y dyfodol ar gyfer dull system gyfan ar gyfer iechyd a gofal cymdeithasol drwy fodel sy’n canolbwyntio ar iechyd, llesiant ac atal salwch. Mae’r cynllun yn seiliedig ar y nod pedwarplyg o wella iechyd a llesiant y boblogaeth; gwasanaethau iechyd a gofal cymdeithasol o ansawdd gwell a mwy hygyrch; iechyd a gofal cymdeithasol o werth uwch; a gweithlu iechyd a gofal cymdeithasol sy’n llawn cymhelliant ac sy’n gynaliadwy.  


[bookmark: A6]Mae’r Fframwaith Proffesiynau Perthynol i Iechyd i Gymru yn nodi’r ymateb strategol i Cymru Iachach (2018) gan y Proffesiynau Perthynol i Iechyd. Mae’n disgrifio’r heriau y mae angen mynd i’r afael â nhw, y gwerth y mae’r proffesiynau’n ei gynnig a’r camau sydd angen eu cymryd i wneud y mwyaf o’u gwerth a’u heffaith.  




[bookmark: A7]Mae Gweithlu Gofal Sylfaenol wedi’i Gynllunio i Gymru (2015) yn disgrifio’r camau sydd eu hangen i ddatblygu’r gweithlu gofal sylfaenol yng Nghymru, er mwyn symud y cynllun ar gyfer Gofal Sylfaenol yn ei flaen. (Er gwybodaeth: daeth hwn i ben ym mis Mawrth 2018 ac fe’i disodlwyd gan Raglen Strategol ar gyfer Gofal Sylfaenol 2018).





Mae’r Gwerthusiad Beirniadol o’r Rhaglen Pennu Cyfeiriad (Pacesetter): Crynodeb Gweithredol (2018) yn disgrifio’r dulliau a ddefnyddiwyd a’r cwestiynau a ofynwyd i hysbysu’r gwerthusiad annibynnol. Adroddwyd y canfyddiadau allweddol a chwe galluogwr sy’n rhoi cyfeiriad clir i lwyddiant arloesi yn y dyfodol gan gynnwys rhaglenni pennu cyfeiriad a phrosiectau unigol a’r goblygiadau o ran trawsnewid gofal sylfaenol yn y dyfodol.   









[bookmark: A9]Mae’r Fframwaith Datblygu Clwstwr yn offeryn sy’n cefnogi’r gwaith o fonitro a gwerthuso gweithrediad y Model Gofal Sylfaenol i Gymru a’r Datblygiad Clwstwr Carlam. Mae’r fframwaith yn cynnwys dau fodiwl sy’n cwmpasu’r uchod, ac mae’n nodi’r meini prawf ar gyfer asesu aeddfedrwydd yn erbyn canlyniadau rhagderfynedig.  




Mae’r Porth Cymorth Cynllunio i Glystyrau yn mynegeio adnoddau a allai fod o gymorth wrth gynhyrchu a diweddaru cynlluniau blynyddol clystyrau/grwpiau cynllunio traws-glwstwr. Fe’i cyflwynir fel offeryn ar-lein, sydd wedi’i grwpio yn ôl penawdau’r pynciau, ac   mae’n cynnig cynnwys ar bynciau penodol a dolenni cyfeirio  uniongyrchol.  



Daeth y Ddyletswydd Gonestrwydd i rym ym mis Ebrill 2023. Mae’n berthnasol i gyrff y GIG yng Nghymru ac mae’n ei gwneud yn ofynnol iddynt fod yn agored a thryloyw gyda phobl pan fyddant yn cael eu niweidio wrth ddefnyddio gwasanaethau. Mae’n ei gwneud yn ofynnol hefyd bod cyrff y GIG yn cynhyrchu adroddiad blynyddol ar ddigwyddiadau Dyletswydd Gonestrwydd.  
 



[bookmark: G1]Lansiwyd Fframwaith a Chynllun Gwobrwyo Gofal Sylfaenol Gwyrddach Cymru ym mis Mehefin 2022 gan Iechyd Cyhoeddus Cymru. Mae’n cefnogi’r pedwar gwasanaeth contractwr gofal sylfaenol annibynnol yng Nghymru (fferylliaeth gymunedol, deintyddol, practis cyffredinol ac optometreg) i wella’r cynaliadwyedd amgylcheddol a chyrraedd targedau datgarboneiddio Llywodraeth Cymru.  
  




[bookmark: G2]Mae’r Canllaw Cryno i Lywodraethu Da ar gyfer Byrddau GIG Cymru wedi’i anelu at Fyrddau GIG Cymru, ond mae hefyd yn darparu egwyddorion allweddol llywodraethu da a allai gynorthwyo’r broses o wneud penderfyniadau da o fewn GIG Cymru.  
 

                      

[bookmark: G3]Mae Gwella, y porth arweinyddiaeth ar gyfer holl staff GIG Cymru, yn darparu adnodd digidol dwyieithog, sydd ar gael drwy unrhyw ddyfais bwrdd gwaith neu symudol, ac mae’n darparu mynediad i amrywiaeth eang o adnoddau arweinyddiaeth a rheoli tosturiol. Mae’r porth yn agored i bawb, ac mae’n darparu amrywiaeth o adnoddau arweinyddiaeth a fydd yn dod â budd i unrhyw arweinydd ar unrhyw lefel ar draws y  system.


Gwnaeth yr Ymchwiliad i Ofal Sylfaenol: Clystyrau (2017) archwilio ac adrodd ar y model o weithio mewn clystyrau wrth ddarparu gwasanaethau gwell i gleifion. Clywodd yr ymchwiliad dystiolaeth gan amrywiaeth eang o sefydliadau gofal iechyd, grwpiau proffesiynol a staff clinigol unigol. Daeth yr ymchwiliad i’r casgliad bod angen gwaith pellach er mwyn cyflawni’r uchelgeisiau ar gyfer newid systematig sy’n ateb yr angen lleol.  Gwnaed cyfres o 18 o argymhellion. 


Mae’r Canllaw Cyflwyniadol i Werthuso yn offeryn ar-lein syml i gefnogi dealltwriaeth o beth yw gwerthuso a pham ei fod yn bwysig. Mae’n darparu egwyddorion sylfaenol gwerthuso, yn rhoi cyfeiriad ynghylch y dulliau a’r prosesau y gellid eu defnyddio ac yn eich cyfeirio i ganllawiau a chymorth pellach. 


[bookmark: M1]Mae Rheoli Arian Cyhoeddus Cymru yn nodi’r prif egwyddorion ar gyfer rheoli adnoddau ar gyfer y sector cyhoeddus cyfan yng Nghymru. Mae’r ddogfen hon yn egluro sut i reoli cyllid cyhoeddus gydag uniondeb ac er budd y cyhoedd. 





[bookmark: M2]Mae Rolau Aml-broffesiwn o fewn Model Trawsnewid Gofal Sylfaenol yng Nghymru (2018) yn adrodd ynghylch yr ymatebion i arolwg a ddyluniwyd i gasglu potensial gwaith tîm amlddisgyblaethol ehangach. Mae’r adroddiad yn nodi cyfleoedd ac yn gwneud argymhellion ar gyfer cefnogi’r gwaith o drawsnewid gofal sylfaenol a chymunedol. 




[bookmark: ZZ1]Cyhoeddwyd y Fframwaith Clinigol Cenedlaethol yn 2021 ac mae’n nodi’r weledigaeth ar gyfer datblygiad strategol a lleol gwasanaethau clinigol y GIG yng Nghymru. Fe’i cyflwynir ar sail dull cwrs bywyd ar gyfer darparu gwasanaethau ac mae wedi’i alinio â’r baich o glefydau y mae’r boblogaeth yn ei wynebu,  ac mae’n anelu at helpu â’r ffordd y mae gwasanaethau clinigol yn cael eu cynllunio a’u darparu. Y bwriad yw gwneud pethau’n haws i’r gweithlu, gwneud gwasanaethau yn fwy gwydn o ran ateb anghenion y boblogaeth a bod yn fwy ymatebol i’r blaenoriaethau a bennir.  


[bookmark: ZZ2][bookmark: N1]Cyhoeddwyd Cynllun Cyflenwi Strategol Datgarboneiddio GIG Cymru ym mis Mawrth 2021 mewn ymateb i Lywodraeth Cymru yn datgan Argyfwng Hinsawdd yn 2019. Mae’n nodi 46 o fentrau a thargedau uchelgeisiol ar gyfer datgarboneiddio GIG Cymru i fynd i’r afael â nhw hyd at 2030.  





[bookmark: N2][bookmark: N3]Mae’r Cyfeiriadur o Ysbytai GIG Cymru yn darparu rhestr o’r holl ysbytai yng Nghymru ynghyd â rhestr o’r prif unedau Damweiniau a Gofal Brys, yr unedau Damweiniau a Gofal Brys bach, a’r unedau mân anafiadau.  




[bookmark: zz3][bookmark: N4]Mae Gweithrediaeth GIG Cymru, sy’n weithredol ers 1 Ebrill 2023, yn darparu swyddogaeth gymorth genedlaethol. Ei brif bwrpas yw  gyrru gwelliannau o ran ansawdd a diogelwch gofal – gan arwain at ganlyniadau, mynediad a phrofiadau gwell a thecach i’r claf, llai o amrywiaeth, a gwelliannau yn iechyd y boblogaeth.



[bookmark: N5]Mae Deddf Cyllid y Gwasanaeth Iechyd Gwladol (Cymru) (2014) yn ddeddfwriaeth sy’n anelu at dargedu cyllid y GIG at y gwasanaethau a’r ymyriadau hynny sy’n rhoi’r gwerth gorau am arian ac sy’n gwella canlyniadau iechyd poblogaeth Cymru yn y tymor byr, canolig a hir. Mae’n gwneud darpariaeth mewn perthynas â dyletswyddau ariannol y byrddau iechyd yng Nghymru i sicrhau nad yw’r gwariant yn mynd y tu hwnt i’r cyllid dros gyfnod o dair blynedd. 



[bookmark: N6]Mae E-lawlyfr Llywodraethiant GIG Cymru yn darparu cyngor ac arweiniad ar yr holl agweddau ar lywodraethiant yn y GIG yng Nghymru. 

[bookmark: N7]Mae Fframweithiau Cynllunio GIG Cymru yn nodi’r egwyddorion sy’n sail i’r Cynlluniau Tymor Canolig Integredig, yn ogystal â darparu’r canllawiau angenrheidiol i rymuso sefydliadau’r GIG i lunio cynlluniau y gellir eu cymeradwyo. 



[bookmark: O1]Nododd Our Plan for a Primary Care Service in Wales (2014-2018) fodel iechyd cymdeithasol, sy’n hyrwyddo llesiant corfforol, meddyliol a chymdeithasol. Roedd yn anelu at ddenu’r holl sefydliadau, gwasanaethau a phobl berthnasol i sicrhau bod achosion sylfaenol iechyd gwael yn cael eu targedu. Nodwyd pum maes blaenoriaeth i helpu sefydliadau i gynllunio eu dull gweithredu ar gyfer gofal sylfaenol: cynllunio gofal yn lleol, gwella mynediad ac ansawdd, mynediad teg, gweithlu lleol â sgiliau ac arweinyddiaeth gref.  

[bookmark: O2]Cyhoeddwyd Ein rhaglen i drawsnewid a moderneiddio gofal a gynlluniwyd a lleihau rhestrau aros yng Nghymru ym mis Ebrill 2022, ac mae’n nodi’r bwriad i adfer, ailbennu a thrawsnewid gwasanaethau gofal a gynlluniwyd yn dilyn y tarfu a fu yn ystod y pandemig COVID-19. Mae’n canolbwyntio’n bennaf ar y gofal a gynlluniwyd sy’n gysylltiedig â rhestrau aros, ond mae’n cydnabod meysydd eraill y mae angen rhoi sylw iddynt fel deintyddiaeth a gofal sylfaenol.  



[image: ]
[bookmark: P1]Mae’r tudalennau Ysgogi Arloesi a gyflwynir ar Gofal Sylfaenol Un yn darparu manylion am y cynlluniau amrywiol y gwnaeth y Rhaglen Ysgogi Arloesi genedlaethol flynyddol gwerth £3.8m fuddsoddi ynddynt. Rhestrir y cynlluniau fesul bwrdd iechyd ar gyfer y cyfnod 2015-2022. Ar gyfer 2022-2024, mae’r gronfa wedi’i haddasu a’i hailenwi’n gronfa’r Rhaglen Strategol ar gyfer Gofal Sylfaenol. 


[bookmark: P2]Mae’r Adolygiad Seneddol o Iechyd a Gofal Cymdeithasol yng Nghymru yn disgrifio’r system iechyd a gofal yng Nghymru, fel yr oedd yn 2018. Mae’n disgrifio’r heriau sy’n wynebu GIG Cymru a’r weledigaeth ar gyfer gofal y mae uchelgais i’w darparu gan y system ofal yng Nghymru. Cynigiodd gyfres o argymhellion i Lywodraeth Cymru i’w hystyried ar gyfer cyflawni’r weledigaeth hon. 




[bookmark: P3]Mae’r Crynodeb o Rolau a Modelau Gofal Sylfaenol a Chymunedol yn darparu casgliad o astudiaethau achos o bob rhan o Gymru sy’n arddangos yr amrywiaeth o sgiliau sy’n cael eu rhoi ar waith mewn Gofal Sylfaenol a Chymunedol i ateb anghenion y boblogaeth leol. 




[bookmark: P4]Gwybodaeth i gynorthwyo i hysbysu cynlluniau clystyrau/grwpiau cynllunio traws-glwstwr. Mae’r offeryn ar-lein Gwybodaeth am iechyd y boblogaeth fesul pwnc yn cynnig safbwynt iechyd cyhoeddus ar flaenoriaethau iechyd ar gyfer poblogaethau clystyrau ac mae’n cymryd ymagwedd ar sail pwnc / cyflwr tuag at ystyried anghenion y boblogaeth. 



















[bookmark: P5]Lansiwyd Gofal Sylfaenol Un ym mis Tachwedd 2017, ac mae’n darparu adnodd ar-lein i Gymru gyfan ar gyfer y rheini sy’n gweithio mewn clystyrau gofal sylfaenol neu sydd â diddordeb ynddynt.  Bwriedir i’r wefan hyrwyddo cydweithio o fewn clystyrau gofal sylfaenol yng Nghymru a chefnogi datblygiad clystyrau ar lefel genedlaethol, ac mae’n darparu ffynonellau gwybodaeth sy’n benodol i’r clystyrau a’r arweinwyr clystyrau ledled Cymru, yn ogystal â’r gynulleidfa gofal sylfaenol a chymunedol ehangach. 


[bookmark: P6]Gelwid y Model Gofal Sylfaenol i Gymru, a gyhoeddwyd gyntaf yn 2018, yn flaenorol yn Gydrannau’r Model Trawsffurfiol ar gyfer Gofal Sylfaenol a Chymunedol yng Nghymru a’r Model ar gyfer Gofal Sylfaenol i Gymru. Mae’n cynnwys 13 o gydrannau, ac mae’r byrddau iechyd yn gweithio i ddarparu’r Model drwy eu Cynlluniau Tymor Canolig Integredig ac mewn cydweithrediad â’r Byrddau Partneriaeth Rhanbarthol. 


Mae Cynllunio Gweithlu’r Clwstwr Gofal Sylfaenol yn adnodd ar-lein a gynhelir gan AaGIC. Mae’n seiliedig ar y Fethodoleg Chwe Cham Sgiliau Iechyd, ac mae’r adnodd wedi’i ddylunio’n benodol ar gyfer gofal sylfaenol i gefnogi cynllunio’r gweithlu ar lefel clystyrau.   


[bookmark: P8]Mae adroddiad a ddarparwyd gan Archwilydd Cyffredinol Cymru yn 2019, Gwasanaethau gofal sylfaenol yng Nghymru, yn disgrifio’r amrywiaeth o gamau y mae’r GIG a Llywodraeth Cymru yn eu cymryd i gryfhau gofal sylfaenol ac yn pwysleisio’r angen i newid ddigwydd yn gynt ac ar raddfa fwy er mwyn mynd i’r afael â’r heriau hirsefydlog a sicrhau cynaliadwyedd gwasanaethau gofal sylfaenol hanfodol.   

[bookmark: P9]Mae’r Rhaglen Lywodraethu yn nodi’r cynllun pum mlynedd ar gyfer sut y bydd y Llywodraeth Cymru newydd yn cyflawni’r addewidion a wnaed i’r pleidleiswyr yn ystod etholiad y Senedd yn 2021. Mae’n gwneud cyfres o ymrwymiadau ynghylch sut y bydd yn mynd i’r afael â’r heriau mawr yng Nghymru, gan gynnwys gofal iechyd, gwasanaethau ar gyfer pobl sy’n agored i niwed, yr economi, datgarboneiddio, newid yn yr hinsawdd, addysg, anghydraddoldebau, datblygiad dinasoedd, trefi a phentrefi a’r Gymraeg. 

[bookmark: P10]Mae Presgripsiwn Newydd yn disgrifio’r fframwaith cytundebol ar gyfer fferylliaeth gymunedol a ddaeth i rym ar 1 Ebrill 2022 o ganlyniad i ddiwygio’r contract. Mae’n disgrifio rôl fferylliaeth gymunedol yng Nghymru o dan y pedair thema eang o ehangu’r rôl glinigol, cynyddu sgiliau, ymrwymiad i ansawdd, cydweithio ac integreiddio a gwerthfawrogi cyfraniad fferyllfeydd cymunedol.  
[bookmark: cysill]

[bookmark: P11]Mae Gofal Iechyd Darbodus yn hyrwyddo pedair Egwyddor Ddarbodus: sicrhau iechyd a llesiant drwy gydgynhyrchu; gofalu am y rheini sydd â’r angen gofal mwyaf yn gyntaf; gwnewch yr hyn sydd ei angen yn unig a pheidiwch â pheri niwed; lleihau amrywiaeth amhriodol gan ddefnyddio arferion sy’n seiliedig ar dystiolaeth. 


[bookmark: Q1]Cyhoeddwyd y Fframwaith Ansawdd a Diogelwch yn 2021 ac mae’n nodi fframwaith sicrwydd ansawdd cadarn sy’n dod â’r holl wybodaeth o gwmpas ansawdd ynghyd fel y’i defnyddir i weithredu newidiadau a gwelliannau effeithiol mewn gofal. Mae’r Fframwaith yn cynnwys cyfres o gamau ar gyfer sefydliadau ar bob lefel i sicrhau bod y gofal yn bodloni’r meysydd Ansawdd, Diogelwch, Amseroldeb, Effeithiolrwydd, Effeithlonrwydd, Tegwch a Chanolbwyntio ar y Unigolyn.  


[bookmark: Q2][bookmark: _Hlk150857691]Mae’r Canllawiau Gwella Ansawdd a gyhoeddwyd gan 1000 o Fywydau (Gwelliant Cymru bellach) hefyd yn dwyn ynghyd yr hyn a ddysgwyd o bob cwr o Gymru, a thu hwnt, i egluro sut y gellir rhoi cyfres syml o dechnegau ar waith i wella ansawdd y gwasanaeth. 






[bookmark: S1][bookmark: _Hlk150857804]Cyhoeddwyd Gosod y Cyfeiriad – Gwasanaethau Cychwynnol a Chymuned – Rhaglen Strategol ar Gyfer Cyflenwi Llywodraeth Cymru  Llywodraeth Cymru yn 2010, sy’n nodi fframwaith sydd wedi’i anelu at gynorthwyo byrddau iechyd i ddatblygu a darparu gwasanaethau gofal sylfaenol gwell a gwasanaethau gwell yn y gymuned ar gyfer eu poblogaethau lleol; yn nwedig ar gyfer yr unigolion hynny sy’n fregus, sy’n agored i niwed ac sydd ag anghenion gofal cymhleth. 



Mae’r  Adroddiad ar yr Arolwg Cyfeirio / Brysbennu / Ffonio yn Gyntaf, Gorffennaf 2018 yn cyflwyno canfyddiadau arolwg o ddyluniwyd i ddeall yn well y systemau a’r prosesau a ddefnyddir i gyfeirio’r llif o ddefnyddwyr gwasanaethau i wybodaeth, cyngor, asesiadau a thriniaeth o fewn practisau a chlystyrau’r Gwasanaethau Meddygol Cyffredinol yng Nghymru.   


[bookmark: S3]Mae Social Prescribing in Wales (2018) yn cynrychioli’r cynnydd a wnaed ar ragnodi cymdeithasol yng Nghymru dros y ddwy flynedd flaenorol ac mae’n amlygu’r trefniadau a roddwyd ar waith i ddatblygu’r gwaith hwn yn y dyfodol.   




[bookmark: S4]Lansiwyd ffilm fer ar y model arfaethedig ar gyfer rhagnodi cymdeithasol i Gymru a lansiwyd gan y Dirprwy Weinidog dros Iechyd a Llesiant ym mis Gorffennaf 2022.  Mae’n disgrifio’r fframwaith ar gyfer cael mynediad at gymorth anghlinigol, yn y gymuned, a allai gynnwys amrywiaeth o weithgareddau, gyda phob un yn chwarae rôl mewn dull atal cynnar drwy wella llesiant pobl. 

[bookmark: S5]Daeth Deddf Gwasanaethau Cymdeithasol a Llesiant (Cymru) i rym ym mis Ebrill 2016. Mae’n cynnwys 11 adran, ac mae’n darparu fframwaith cyfreithiol ar gyfer cyfraith gwasanaethau cymdeithasol. Mae’r Ddeddf yn nodi dyletswyddau awdurdodau lleol, byrddau iechyd a Gweinidogion Cymru, sy’n ei gwneud yn ofynnol iddynt hyrwyddo llesiant y rheini y mae angen gofal a chefnogaeth arnynt, neu ofalwyr y mae angen cymorth arnynt yn eu gwaith. 

[bookmark: S6]Rhaid i fyrddau iechyd yng Nghymru gytuno ar Gyfarwyddiadau Cyllid Sefydlog (Saesneg yn unig) ar gyfer rheoleiddio eu trafodion a’u busnes ariannol. Maent wedi’u dylunio i gyflawni uniondeb, cywirdeb, economi, effeithlonrwydd, effeithiolrwydd a chynaliadwyedd wrth gynnal busnes, ac maent yn trosi gofynion ariannol statudol a gofynion Llywodraeth Cymru ar gyfer y GIG yng Nghymru yn arferion gweithredu o ddydd i ddydd. 




[bookmark: S7]Mae’r Rhaglen Strategol ar gyfer Gofal Sylfaenol 2018 yn nodi’r rhaglen waith ar gyfer gofal sylfaenol drwy chwe ffrwd gwaith allweddol mewn ymateb i Cymru Iachach. Mae’r rhaglen yn disgrifio parhad gwaith blaenorol, gan gydnabod yr angen i gyflymu ac ehangu ac mae’n nodi manylion y gwaith newydd sydd ei angen i weithredu’r Model Gofal Sylfaenol i Gymru yn llawn.


[bookmark: W1][image: ] O dan arweiniad Canolfan Gwerth mewn Iechyd Cymru, mae Gofal Iechyd sy’n Seiliedig ar Werth yn allweddol i sicrhau gwerth ar gyfer ein cleifion a’n dinasyddion ar draws system gyfan o ofal iechyd a chymdeithasol. Mae’r strategaeth wedi’i hategu gan yr egwyddorion Gofal Iechyd Darbodus, ac mae’n anelu at alluogi dull system gyfan ar gyfer gofal iechyd sy’n seiliedig ar werth i Gymru. 


Mae Deddf Llesiant Cenedlaethau’r Dyfodol (Cymru) 2015 yn ddeddfwriaeth sy’n anelu at wella llesiant cymdeithasol, economaidd, amgylcheddol a diwylliannol Cymru. Mae’r Ddeddf hefyd yn darparu dolen allweddol i ddeddfwriaeth arall yng Nghymru, gan gynnwys Deddf Iechyd Cyhoeddus (Cymru), y Ddeddf Cydraddoldeb, Deddf Cynllunio (Cymru), Deddf Teithio Llesol (Cymru), Deddf Gwasanaethau Cymdeithasol a Llesiant (Cymru) a Deddf Tai (Cymru).  


[bookmark: W3]Mae Pecyn Cymorth Llywodraethu Gwybodaeth Cymru yn offeryn hunan-asesu i alluogi sefydliadau i fesur lefel eu cydymffurfiaeth yn erbyn y Safonau Llywodraethu Gwybodaeth Cenedlaethol. Mae hefyd yn darparu gwybodaeth allweddol am sut i ymdrin â gwybodaeth a’i diogelu. 

[bookmark: _Hlk25075743] 









Diolchiadau

Bu datblygiad y llawlyfrau yn broses gydweithredol. Hoffem ddiolch i bawb sydd wedi cyfrannu, ysgrifennu a darparu cyngor i hysbysu datblygiad y llawlyfrau. 



































Ymwadiad 

Rydym wedi cymryd pob cam rhesymol i nodi’r ffynonellau gwybodaeth a ddarparwyd uchod. Os credwch fod unrhyw wybodaeth yn anghywir, os hoffech wneud sylw neu os hoffech ddarparu mewnbwn ar gyfer unrhyw rai o’r diwygiadau i’r llawlyfr, cysylltwch â Gofal Sylfaenol Un.

